
॥ శ్రీత్రిపురాస్తవరాజః   ॥
శ్రీనాథాది  గురుత్రయం  గణపతిం పీఠత్రయం  భైరవం
సిద్ధౌఘం  వటుకత్రయం  పదయుగం దూతీక్రమం  మణ్డలమ్  ।
వీరాన్ద్వ్యష్టచతుష్కషష్టినవకం    వీరావలీపఞ్చకమ్ ।
శ్రీమన్మాలినిమన్త్రరాజసహితం   వన్దే గురోర్మణ్డలమ్  ॥ ౧॥
సేవే సిన్దూరసన్దోహసున్దరస్వాఙ్గభాసురామ్     ।
కరుణాపూరపీయూషకటాక్షాం కులనాయికామ్ ॥౨॥
ద్వినేత్రం  ద్విభుజం శాన్తం గురుం పద్మాసనస్థితమ్  ।
యోగపీఠే సమాసీనం నమామి శిరసిస్థితమ్  ॥ ౩॥
నమామి సద్గురుం  శాన్తం ప్రత్యక్షశివరూపిణమ్  ।
శిరసాయోగపీఠస్థం  ముక్తికామార్థసిద్ధయే   ॥ ౪॥
యానిత్యా పరమా శక్తిర్జగచ్చైతన్యరూపిణీ   ।
తాం నమామి మహాదేవీం పఞ్చమీం మాతృరూపిణీమ్ ॥ ౫॥
యస్యాః సర్వం సముత్పన్నం యస్యామద్యాపి తిష్ఠతి  ।
లయమేష్యతి యస్యాం తాం పఞ్చమీం ప్రణమామ్యహమ్  ॥౬॥
శ్రీమత్కల్పతరోర్మూలే  భవాన్యా రత్నమన్దిరే  ।
రత్నసింహాసనే దేవ్యాః శ్రీచక్రం   ప్రణమామ్యహమ్  ॥ ౭॥
భూగృహం గుణరేఖాఢ్యం వేదద్వారోపశోభితమ్ ।
త్రివృత్తం   షోడశదలం తథాష్టదలకర్ణికమ్   ॥౮॥
మనుకోణం ద్విదిక్కోణం వసుకోణం త్రికోణకమ్  ।
మధ్యే బిన్దుమహాచక్రం   నిత్యం శ్రీత్రిపురామయమ్   ॥౯॥
బ్రహ్మాణ్డాధారశక్తిశ్చ    కలాస్మరపురన్దరాః  ।
ఏతాః సంయోజ్య పురత ఈశ్వరీం యోజయేచ్ఛివే ॥ ౧౦॥
చన్ద్రబీజం  బిన్దుసంస్థం   శివబీజం నియోజయేత్ ।
మాదనం శక్రబీజస్థం   యోజయేద్భువనేశ్వరీమ్ ॥ ౧౧॥
శివబీజం మాదనస్థం  శక్రషష్టిసమన్వితమ్   ।

॥ శ్రీత్రిపురాస్తవరాజః   ॥

సప్తమం తచ్చ శక్రస్థం   మాయాబీజం సముద్ధరేత్  ॥ ౧౨॥
తుఙ్గాక్షరం  శివాదిస్థం  మరుదిన్ద్రసమన్వితమ్  ।
ధరన్ధరసుతాబీజమేకత్రాపి   నియోజయేత్ ॥ ౧౩॥
బగలాతురీయబీజాధః షోడశం చ నియోజయేత్ ।
వాక్స్థం  తురీయకం బీజం శాక్రబీజం  నియోజయేత్ ॥ ౧౪॥
పినాకేశం చన్ద్రసంస్థమాకాశం   రససంస్థితమ్  ।
చతుర్థస్వరసంయుక్తం  నాదబిన్దుసమన్వితమ్  ॥ ౧౫॥
సర్వమేకత్ర సంయోజ్య పఞ్చపఞ్చాక్షరీ భవేత్ ।
పఞ్చకూటాత్మికా విద్యా సర్వతన్త్రేషు  గోపితా ॥ ౧౬॥
కలహ్రీం  హసకలహ్రీం  హకహలహ్రీం  హకలహ్రీం  హకలసహ్రీం
విద్యాచూడామణిర్దేవీ  ప్రోక్తా  సర్వోత్తమోత్తమా ।
తవ స్నేహాన్మయాఖ్యాతా నాఖ్యేయాయస్య కస్యచిత్ ॥ ౧౭॥
ఇన్ద్రో  మాం రక్షయేత్ప్రాచ్యామాగ్నేయ్యామగ్నిదేవతా ।
యామ్యే యమః సదా పాతు నైరృతే  నిరృతిశ్చ మామ్ ॥ ౧౮॥
పశ్చిమే వరుణః పాతు వాయవ్యే వాయుదేవతా ।
ధనదశ్చేత్తరే పాతు ఐశాన్యామీశ్వరోఽవతు ॥ ౧౯॥
ఊర్ధ్వం  ప్రజాపతిః  పాయాదధశ్చానన్తదేవతా ।
ఏవం దశ దిశో రక్షాం కుర్వన్త్వాశాధిదేవతాః ॥౨౦॥
గణేశః సర్వదా పాతు క్షేత్రేశో  రక్షయేత్సదా ।
ద్వారశ్రీః  సర్వదా పాతు దేహలీ పాతు సర్వదా ॥౨౧॥
గణనాథః సదా పాతు దుర్గా మాం పరిరక్షతు ।
వటుకో భైరవశ్చాన్తే  క్షేత్రపాలోఽభిరక్షతు  ॥౨౨॥
సహ రత్యా స్వపత్న్యా చ కామదేవశ్చ సర్వదా ।
ప్రీత్యా  సహ వసన్తోఽపి పాతు మాం నన్దనే  వనే ॥౨౩॥
చక్రస్య  పశ్చిమే ద్వారే భవాన్యా రత్నమన్దిరే  ।
శఙ్ఖపద్మ  నిధీ రక్షాం కురుతాం కామసిద్ధయే  ॥౨౪॥
పాతు మాం రత్నసోపానం పరమైశ్వర్యశోభితమ్  ।

2 sanskritdocuments.org



.. shrItripurAstavarAjaH ..

రక్షయేత్పశ్చిమద్వారే భవాన్యా రత్నమన్దిరే  ॥౨౫॥
సరస్వతీ మహాలక్ష్మీర్మాయా దుర్గా విభూతయే ।
భద్రకాలీ  తథా స్వస్తీ స్వాహా చైవ  శుభఙ్కరీ ॥౨౬॥
గౌరీ చ లోకధాత్రీ చ వాగీశ్వర్యాదయో మమ ।
ఏతాశ్చాత్ర స్థితాః  సర్వా రక్షాం కుర్వన్తు సర్వదా ॥౨౭॥
పాషణ్డాచారిణో భూతాభూమౌయే చాన్తరిక్షగాః ।
దివి లోకే స్థితా  యే చ తే గచ్ఛన్తు శివాజ్ఞయా  ॥౨౮॥
వాస్తూనామధిపో బ్రహ్మా  స్రష్టా  రక్షతు సర్వదా ।
కులనాథః సదా పాతు ద్వీపనాథోఽపి సర్వదా ॥
శివం కుర్వన్తు తాః సర్వా ఆసనే పఞ్చ దేవతాః ॥౨౯॥
పృథ్వి త్వయా ధృతా లోకా దేవి త్వం విష్ణునా  ధృతా ।
త్వం చ ధారయ మాం దేవి పవిత్రం  కురు చాసనమ్ ॥ ౩౦॥
చక్రస్య  దక్షిణే భాగే శ్రీమత్పాత్రస్య   మణ్డలే  ।
పఞ్చరత్నాని మే పాన్తు పూజకానాం చ సిద్ధయే  ॥ ౩౧॥
తత్ర పాత్రాసనే  పుణ్యే సర్వదా వహ్నిమణ్డలే  ।
వహ్నేశ్చ మణ్డలం  పాతు కులదేవ్యాశ్చ పూజనే ॥ ౩౨॥
ధూమ్రార్చిరూష్మా  జ్వలినీ జ్వాలినీ విస్ఫులిఙ్గినీ  ।
సుశ్రీః  సురూపా కపిలా హవ్యకవ్యవహే దశ ॥ ౩౩॥
వహ్నేర్దశకలా  జ్ఞేయాః  సర్వధర్మఫలప్రదాః  ।
ఏతాభిః సహితో రక్షాం కుర్యాద్వైశ్వానరో  మమ ॥ ౩౪॥
తత్ర పాత్రవరే  దివ్యే శ్రీమదాదిత్యమణ్డలే   ।
సూర్యస్య మణ్డలం  పాతు మమ సర్వార్థసిద్ధయే   ॥ ౩౫॥
తపినీ తాపినీ ధూమ్రా మరీచిర్జ్వాలినీ  రుచిః ।
సుషుమ్నా భోగదా విశ్వా బోధినీ ధారిణీ క్షమా ॥ ౩౬॥
కభాద్యర్ణయుతా  భానోష్ఠడాన్తా  ద్వాదశేరితాః ।
ఏతాః కలాస్తు సూర్యస్య సూర్యమణ్డలసంస్థితాః   ॥
ఏతాభిః సహితో రక్షామాదిత్యః ప్రకరోతు  మే ॥ ౩౭॥
tripurAstavarAjaH.pdf 3



॥ శ్రీత్రిపురాస్తవరాజః   ॥

తత్ర పాత్రామృతే  దివ్యే సోమస్యామృతమణ్డలే  ।
అమృతం సర్వదా పాతు భైరవానన్దహేతుకమ్   ॥ ౩౮॥
అమృతా మానదా పూషా తుష్టిః  పుష్టీ రతిర్ధృతిః  ।
శశినీ చన్ద్రికా  కాన్తిర్జ్యోత్స్నా  శ్రీః  ప్రీతిరఙ్గదా   ॥ ౩౯॥
పూర్ణా పూర్ణామృతా  కామదాయిన్యః స్వరజాః కలాః ।
సోమమణ్డలమధ్యస్థా  రక్షాం కుర్వన్తు సర్వదా ॥ ౪౦॥
రవివేదకలాపూర్ణే సుధాసమ్పూర్ణమణ్డలే   ।
నక్షత్రాధిపతీ  రక్షాం కరోతు మమ భూతయే ॥ ౪౧॥
సూర్యాగ్నిమణ్డలే  దివ్యే సమ్పూర్ణే శశిమణ్డలే  ।
పాతు మాం ఖేచరీబీజం దోషైకాదశనాశకృత్  ॥ ౪౨॥
శక్తియుక్తే  సురానన్దే భైరవాద్యైః   సశక్తిభిః  ।
ఆనన్దభైరవో   రక్షాం కరోతు మమ సర్వదా ॥ ౪౩॥
తత్ర పూర్ణామృతే  పుణ్యే శక్తిర్యా  వారణీ కలా ।
ఆనన్దరూపిణీ  రక్షాం కరోతు మమ సర్వదా ॥ ౪౪॥
సృష్టిర్బుద్ధిః   స్మృతిర్మేధా కాన్తిర్లక్ష్మీర్ద్యుతిః   స్థిరా  ।
స్థితిః  సిద్ధిరితి  ఖ్యాతాః కచవర్గకలా  దశ ॥ ౪౫॥
అకారాద్బ్రహ్మణోత్పన్నాః సృష్టికర్మణి  తత్పరాః ।
ఏతాభిః సహితః పాయాద్బ్రహ్మా మాం వాక్ప్రదః సదా ॥ ౪౬॥
జరా చ పాలినీ శాన్తిరీశ్వరీ రతికామికే ।
వరదా హ్లాదీనీ  ప్రీతిర్దీర్ఘా   చ టతవర్గగాః  ॥ ౪౭॥
ఉకారాద్విష్ణుసమ్భూతాః  స్థితికర్మణి  తత్పరాః ।
ఏతాభిః సహితః పాయాన్మాం విష్ణుః  పుష్టిదాయకః  ॥ ౪౮॥
తీక్ష్ణా రౌద్రీ భయా నిద్రా తన్ద్రీ  క్షుత్ క్రోధినీ  క్రియా  ।
ఉద్గారా  మృత్యురూపా చ పయవర్గకలా  దశ ॥ ౪౯॥
మకారాద్రుద్రసమ్భూతాః   సంహారనిరతాః సదా ।
ఏతాభిః సహితో రుద్రో మాం పాయాన్మృత్యునాశకః ॥ ౫౦॥

తిరస్కరిణ్యః పశుహృత్పఞ్చేన్ద్రియవిమోహనాః  ।
అనన్తాన్తాస్తు తాః పఞ్చ పీతా శ్వేతారుణాసితా ॥ ౫౧॥
బిన్దోరీశ్వరసమ్భూతాః  షలవర్గకలాస్తథా  ।
తిరోధానపరాభిర్మాం పాయాదేతాభిరీశ్వరః ॥ ౫౨॥
నివృత్తిశ్చ ప్రతిష్ఠా  చ విద్యా శాన్తిస్తథైవ   చ ।
ఇన్ధికా  దీపికా చేతి రేచికా మోచికా పరా ॥ ౫౩॥
సూక్ష్మా సూక్ష్మామృతా జ్ఞానామృతా  ఆప్యాయినీ తథా ।
వ్యాపినీ వ్యోమరూపా చ అనన్తా చేతి షోడశ ॥ ౫౪॥
ఏతాః స్వరకలా నాదాత్సదాశివసముద్భవాః ॥ ౫౫॥
అనుగ్రహప్రదా   నిత్యం సర్వసిద్ధిప్రదాయికాః   ।
ఏతాభిః సహితః పాయాత్సదాపూర్వః శివస్తు మామ్ ॥ ౫౬॥
మాతృకా పాతు మాం నిత్యం సర్వమన్త్రస్వరూపిణీ  ।
అఖణ్డైకరసానన్దకరీ   మాం పాతు సర్వదా ॥ ౫౭॥
అమృతేశీ సదా పాతు దీపినీ పాతు సర్వదా ।
మూలవిద్యా చ మాం పాతు శ్రీమత్త్రిపురసున్దరీ    ॥
కామేశ్వర్యాదిభిర్యుక్తా నిత్యాభిః పాతు మాం సదా ॥ ౫౮॥
సర్వాధో మణ్డుకాకారే  రుద్రః  కాలానలో విభుః ॥ ౫౯॥
రక్షాం కరోతు మే నిత్యం యామూలప్రకృతిః  సదా ।
తతశ్చాధారశక్తిర్యా మమ రక్షాం కరోతు సా ॥౬౦॥
కూర్మస్తు సతతం పాయాదనన్తో రక్షయేత్సదా ।
తస్య మూర్ధ్ని  స్థితః  శ్వేతవరాహః పరిరక్షతు ॥౬౧॥
దన్తే తస్య స్థితా  పృథ్వీ పాతు నిత్యం వసున్ధరా  ।
సముద్రః  సర్వదా పాతు సురత్నైరమృతైర్జలైః     ॥౬౨॥
రత్నదీపం చ మే రక్షాం కరోతు స్వర్ణపర్వతః  ।
పాతు మాం నన్దనోద్యానం  పాన్తు మాం కల్పభూరుహః ॥౬౩॥
అధస్తేషాం సదా పాతు విచిత్రా రత్నభూమికా ।
వాలుకాః పఞ్చ మాం పాన్తు పాన్తు దేవమహీరుహః ॥౬౪॥

॥ శ్రీత్రిపురాస్తవరాజః   ॥

నవరత్నమయాస్తత్ర ప్రాకారాః  పాన్తు మాం నవ ।
శ్రీరత్నమన్దిరం   దివ్యచిన్తామణివిభూషితమ్ ॥౬౫॥
తత్ర పద్మే మహాదివ్యే ప్రభామణ్డలవేదికా   ।
శ్వేతచ్ఛత్రం  సదా పాతు రత్నముక్తామణిప్రభమ్  ॥౬౬॥
ప్రభామధ్యస్థితం   పాతు రత్నసింహాసనం చ మామ్ ।
సింహాసనస్య పార్శ్వస్థం  ధర్మో జ్ఞానం  చ రక్షతు ॥౬౭॥
వైరాగ్యం  రక్షయేన్నిత్యమైశ్వర్యం  రక్షయేత్సదా ।
అధర్మో రక్షయేన్నిత్యమజ్ఞానం  పరిరక్షతు ॥౬౮॥
అవైరాగ్యం  తు మాం పాయాదనైశ్వర్యం  తు సర్వదా ।
సింహాసనస్య మధ్యస్థా దుర్గా మాం పరిరక్షతు ॥౬౯॥
మాయామాం పాతు తత్రైవ  విద్యా మాం పరిరక్షతు ।
శ్రీవిద్యా  శుద్ధవిద్యా  చ మాతఙ్గీ భువనేశ్వరీ ॥ ౭౦॥
వారాహీ చ సమాఖ్యాతాః పఞ్చవిద్యాశ్చ పాన్తు మామ్ ।
అనన్తో రక్షయేన్నిత్యం ఫణపఞ్చదశాన్వితః ॥ ౭౧॥
తన్మధ్యఫణమధ్యస్థం  మహాపద్మం చ రక్షతు ।
పాతు చానన్దకన్దం   మాం జ్ఞాననాలం  చ సర్వదా ॥ ౭౨॥
దలా ప్రకృతిరూపా  మాం ప్రకృత్యాకారకేసరైః   ।
పాతు మాం పాతు నిత్యం సా తత్త్వరూపా చ కర్ణికా  ॥ ౭౩॥
సూర్యస్య మణ్డలం  పాతు పాతు మాం సోమమణ్డలమ్  ।
వహ్నేశ్చ మణ్డలం  పాతు సత్త్వం రక్షతు సర్వదా ॥
రజశ్చ పాతు మాం నిత్యం పాతు నిత్యం తమోగుణః ॥ ౭౪॥
ఆత్మా చైవాన్తరాత్మా  చ పరమాత్మా చ రక్షతు ।
జ్ఞానాత్మా  చ తథా రక్షాం కరోతు మమ సర్వదా ॥ ౭౫॥
ఆత్మతత్త్వం శక్తితత్త్వం   విద్యాతత్త్వం తథైవ  చ ।
సదాశివస్య యత్తత్త్వం  తత్సర్వం పాతు మాం సదా ॥ ౭౬॥
జ్ఞానం  మాయాకలావిద్యాతత్త్వాత్మానో విభూతయః ।

రత్నసింహాసనే దేవ్యా రక్షాం కుర్వన్తు సర్వదా ॥ ౭౭॥
బ్రహ్మా  విష్ణుశ్చ  రుద్రశ్చ  ఈశ్వరశ్చ సదాశివః ।
ఏతే పఞ్చ మహాప్రేతా  రక్షాం కుర్వన్తు సర్వదా ॥ ౭౮॥
సుధార్ణవాసనం  పాతు పాతు పోతామ్బుజాసనమ్ ।
దేవ్యాసనం సదా పాతు పాతు చక్రాసనం  చ మామ్ ॥ ౭౯॥
సర్వమన్త్రాసనం  పాతు సాధ్యసిద్ధాసనం  తథా ।
నవయోన్యాసనం పాతు సర్వదా మమ రక్షణమ్ ॥౮౦॥
కరోతు కులసున్దర్యః  కామరూపం శివాసనమ్ ।
తత్రైవ  సంస్థితా  దేవ్యో రక్షాం కుర్వన్తు సర్వదా ॥౮౧॥
త్రిపురా  త్రిపురేశీ  చ త్రిపురాద్యా  చ సున్దరీ  ।
త్రిపురావాసినీ  పశ్చాత్ త్రిపురాశ్రీశ్చ   మాలినీ ॥౮౨॥
సిద్ధామ్బా  భైరవీత్యేతాస్త్రిపురాద్యాశ్చ   పాన్తు మామ్ ।
గురవో దివ్యసిద్ధౌఘమానవౌఘాస్త్రిధా   స్థితాః  ॥౮౩॥
మునివేదనాగసఙ్ఖ్యా  రక్షాం కుర్వన్తు సర్వదా ।
సమస్తప్రకటా  గుప్తాస్తథా  గుప్తతరాశ్చయాః ॥౮౪॥
సమ్ప్రదాయాః కులోత్తీర్ణా నిగర్భాశ్చ రహస్యకాః ।
తథైవాతిరహస్యాశ్చ  పరాపరరహస్యకాః ॥౮౫॥
నవధా పూజనం తత్ర యోగినీనాం విధీయతే ।
ఏతాస్తు సతతం రక్షాం కుర్వతాంయోగినీగణాః ॥౮౬॥
త్రైలోక్యమోహనం  చక్రం  ప్రథమం  పరిరక్షతు ।
అణిమా పశ్చిమే పాతు లఘిమా చోత్తరే తథా ॥౮౭॥
పూర్వద్వారే చ మహిమా ఈశితా పాతు దక్షిణే ।
వశితా మారుతే పాతు ప్రాకామ్యా  త్వీశకే తథా ॥౮౮॥
భుక్తిసిద్ధిస్తథాగ్నేయ్యామిచ్ఛా   రక్షతు నైరృతే  ।
అధః పాతు సదా ప్రాప్తిః  సర్వకామప్రదాయినీ  ॥౮౯॥
సర్వకామా సదా పాతు ఊర్ధ్వే  చోర్ధ్వనివాసినీ  ।
ఏతాః ప్రథమరేఖాయాం  సర్వాః ప్రకటపూరితాః  ॥౯౦॥

॥ శ్రీత్రిపురాస్తవరాజః   ॥

భైరవశ్చాసితాఙ్గో  యః కామరూపస్య పీఠకే ।
బ్రహ్మాణీసహితః  పూర్వే ద్వారే మాం పరిరక్షతు ॥౯౧॥
మలయే చాగ్నిదిగ్భాగే సంస్థితో  రురుభైరవః  ।
మాహేశీసహితః పాతు కులాచారస్య సిద్ధయే  ॥౯౨॥
చణ్డః  కోలగిరౌ రక్షాం కౌమారీసహితో యమే ।
కరోతు భైరవో  నిత్యం పూజకానాం చ సిద్ధయే  ॥౯౩॥
వైష్ణవీసహితః   క్రోధః  కులాన్తే పీఠరాజకే ।
నైరృతే  సర్వదా పాతు భోగమోక్షార్థసిద్ధయే   ॥౯౪॥
చౌహార్యే పశ్చిమే పీఠే వారాహీసహితః సదా ।
ఉన్మత్తభైరవో  రక్షాం కరోతు మమ సిద్ధయే  ॥౯౫॥
జాలన్ధరే  మహాపీఠే కపాలీ భైరవః  సదా ।
ఇన్ద్రాణీసహితో  రక్షాం వాయవ్యే ప్రకరోతు  మే ॥౯౬॥
ఓడ్యాణే చోత్తరే పీఠే చాముణ్డాసహితః  సదా ।
భీషణో భైరవః  పాతు సాధకానాం చ సిద్ధయే  ॥౯౭॥
సంహారశ్చణ్డికాయుక్తో  దేవీకోష్ఠే చ పీఠకే ।
ఐశాన్యాం రక్షయేన్నిత్యం కులాచారస్య సిద్ధయే  ॥౯౮॥
ఏతే ద్వితీయరేఖాయాం సంస్థితాశ్చతురశ్రగాః   ।
సర్వసఙ్క్షేభిణీ  ముద్రా పశ్చిమే పాతు సర్వదా ॥౯౯॥
ద్రావిణీ  చోత్తరే పాతు పూర్వే చాకర్షణీ  సదా ।
యామ్యే వశ్యా సదా పాతు ఉన్మాదా మారుతే సదా ॥ ౧౦౦॥
ఈశే మహాఙ్కుశా పాతు త్రిఖణ్డా  పాతు చానలే ।
నైరృతే  బీజముద్రా చ ఊర్ధ్వే  రక్షతు ఖేచరీ ॥ ౧౦౧॥
మహాముద్రా త్వధః పాతుయోగినీయోనిరూపిణీ ।
సుసిద్ధయో  ముద్రికాశ్చ  భైరవాః  సహ మాతృభిః ॥ ౧౦౨॥
ఏతాశ్చక్రస్థితా   నిత్యం సర్వకామఫలప్రదాః  ।
చతురశ్రే త్రిరేఖాసు  రక్షాం కుర్వన్తు సర్వదా ॥ ౧౦౩॥

సర్వాశాపూరకం చక్రం  ద్వితీయం పరిరక్షతు ।
కామాకర్షణరూపా  చ బుద్ధ్యాకర్షణరూపిణీ   ॥ ౧౦౪॥
అహఙ్కారాకర్షణీ  చ శబ్దాకర్షణరూపిణీ   ।
స్పర్శాకర్షణరూపా  చ రూపాకర్షణరూపిణీ  ॥ ౧౦౫॥
రసాకర్షణరూపా  చ గన్ధాకర్షణరూపిణీ   ।
చిత్తాకర్షణరూపా  చ ధైర్యాకర్షణరూపిణీ   ॥ ౧౦౬॥
స్మృత్యాకర్షణరూపా  చ నామాకర్షణరూపిణీ  ।
బీజాకర్షణరూపా  చ ఆత్మాకర్షణరూపిణీ  ॥ ౧౦౭॥
అమృతాకర్షణీ  దేవీ శరీరాకర్షణీ  తథా ।
ఏతాశ్చక్రస్థితా   నిత్యం స్వరార్ణా షోడశే దలే ॥ ౧౦౮॥
సర్వాభీష్టప్రదా   దేవ్యో రక్షాం కుర్వన్తు సర్వదా ।
సర్వసఙ్క్షోభణం  చక్రం  తృతీయం పరిరక్షతు ॥ ౧౦౯॥
అనఙ్గకుసుమా  పూర్వే దక్షిణేఽనఙ్గమేఖలా  ।
పశ్చిమేఽనఙ్గమదనా  ఉత్తరే మదనాతురా ॥ ౧౧౦॥
అనఙ్గరేఖా  చాగ్నేయ్యాం నైరృతేఽనఙ్గవేగినీ   ।
వాతేఽనఙ్గాఙ్కుశా  చైవ  ఈశే చానఙ్గమాలినీ  ॥ ౧౧౧॥
కవర్గాద్యష్టవర్గస్థా    అష్టౌ చానఙ్గశక్తయః   ।
రక్షాం కుర్వన్తు తాః సర్వా దేవ్యాశ్చాష్టదలే  స్థితాః  ॥ ౧౧౨॥
సర్వసౌభాగ్యదం చక్రం  చతుర్థం  పరిరక్షతు ।
సర్వసఙ్క్షోభిణీ  శక్తిః  సర్వవిద్రావిణీ  తథా ॥ ౧౧౩॥
సర్వాకర్షణశక్తిశ్చ   సర్వాహ్లాదస్వరూపిణీ  ।
సర్వసమ్మోహినీ శక్తిః సర్వస్తమ్భనరూపిణీ  ॥ ౧౧౪॥
సర్వజృమ్భణశక్తిశ్చ సర్వతోవశ్యరూపిణీ ।
సర్వరఞ్జనశక్తిశ్చ   సర్వోన్మాదస్వరూపిణీ ॥ ౧౧౫॥
సర్వార్థసాధినీ  శక్తిః  సర్వసమ్పత్తిపూరణీ ।
సర్వమన్త్రమయీ  శక్తిః సర్వద్వన్ద్వక్షయఙ్కరీ  ॥ ౧౧౬॥

॥ శ్రీత్రిపురాస్తవరాజః   ॥

చతుర్దశారచక్రస్థా   రక్షాం కుర్వన్తు సర్వదా ।
సర్వార్థసాధకం  చక్రం  పఞ్చమం పరిరక్షతు ॥ ౧౧౭॥
సర్వసిద్ధిప్రదా   దేవీ సర్వసమ్పత్ప్రదాయినీ ।
సర్వప్రియఙ్కరీ  శక్తిః  సర్వమఙ్గలకారిణీ  ॥ ౧౧౮॥
సర్వకామప్రదా  దేవీ సర్వదుఃఖవిమోచినీ ।
సర్వమృత్యుప్రశమనీ  సర్వవిఘ్ననివారిణీ ॥ ౧౧౯॥
సర్వాఙ్గసున్దరీ   దేవీ సర్వసౌభాగ్యదాయినీ ।
బహిర్దశారచక్రస్థా   రక్షాం కుర్వన్తు సర్వదా ॥ ౧౨౦॥
సర్వరక్షాకరం చక్రం  షష్ఠం  రక్షతు సర్వదా ।
సర్వజ్ఞా సర్వశక్తిశ్చ  సర్వైశ్వర్యఫలప్రదా   ॥ ౧౨౧॥
సర్వజ్ఞానమయీ  దేవీ సర్వవ్యాధివినాశినీ ।
సర్వాధారస్వరూపా చ సర్వపాపహరా తథా ॥ ౧౨౨॥
సర్వానన్దమయీ  దేవీ సర్వరక్షాస్వరూపిణీ ।
తథైవ  హి మహాదేవీ సర్వేప్సితఫలప్రదా  ॥ ౧౨౩॥
అన్తర్దశారచక్రస్థా   రక్షాం కుర్వన్తు సర్వదా ।
సర్వరోగహరం చక్రం  సప్తమం పరిరక్షతు ॥ ౧౨౪॥
వాగ్దేవీ  వశినీ పాతు పాతు కామేశ్వరీ చ మామ్ ।
మోదినీ విమలా పాతు అరుణా జయినీ చ మామ్ ॥ ౧౨౫॥
సర్వేశ్వరీ చ మే రక్షాం కురుతాం కౌలినీ తథా ।
వాగ్దేవ్యో  వరదాః సన్తు సర్వాస్తుష్యన్తు పూజితాః ॥ ౧౨౬॥
అష్టకోణాన్తరే  వాణ్యో రక్షాం కుర్వన్తు సర్వదా ।
సర్వసిద్ధిప్రదం   చక్రమష్టమం   పరిరక్షతు ॥ ౧౨౭॥
అష్టకోణాన్తరస్థానే   త్రికోణే  బహిరాయుధాః ।
శ్రీమత్పాశాఙ్కుశధనుర్బాణాశ్చాయుధదేవతాః  ॥ ౧౨౮॥
షడఙ్గదేవతాః  పాన్తు అఙ్గస్థాశ్చాఙ్గదేవతాః    ।
మహాదేవ్యశ్చక్రసంస్థా  రక్షాం కుర్వన్తు సర్వదా ॥ ౧౨౯॥

శ్రీమత్త్రికోణమధ్యే   తు తత్ర కోణత్రయేషు  చ ।
మధ్యే చ సర్వదా పాన్తు చతస్రః  పీఠదేవతాః ॥ ౧౩౦॥
కామే కామేశ్వరీ పాతు పూర్ణే వజ్రేశ్వరీ  తథా ।
జాలన్ధరే  మహాపీఠే పాతు మాం భగమాలినీ ॥ ౧౩౧॥
ఓడ్యాణకే మహాపీఠే మహాత్రిపురసున్దరీ   ।
సర్వానన్దమయం  చక్రం  నవమం పరిరక్షతు ॥ ౧౩౨॥
సూర్యేన్దువహ్నిపీఠే  తు బిన్దుచక్రనివాసినీ   ।
బ్రహ్మ  స్వరూపిణీ పాతు శ్రీమత్త్రిపురసున్దరీ    ॥ ౧౩౩॥
యోనిమధ్యే తు పరితో నిత్యా షోడశశక్తయః ।
దేవ్యాః శ్రీచక్రమధ్యస్థా   రక్షాం కుర్వన్తు సర్వదా ॥ ౧౩౪॥
త్రైలోక్యమోహనే  చక్రే చతురశ్రే సుశోభనే ।
పాతు మామనిశం దేవీ త్రిపురా  పరమేశ్వరీ ॥ ౧౩౫॥
సర్వాశాపూరకే చక్రే షోడశారే మనోహరే ।
తత్ర చక్రేశ్వరీ  నిత్యం పాతు మాం త్రిపురేశ్వరీ  ॥ ౧౩౬॥
తథాష్టదలచక్రే  తు సర్వసఙ్క్షోభకారకే  ।
తత్ర చక్రేశ్వరీ  నిత్యం పాయాత్త్రిపురసున్దరీ   ॥ ౧౩౭॥
చతుర్దశారచక్రే  తు శుభే సౌభాగ్యదాయకే ।
తత్ర చక్రేశ్వరీ  నిత్యం పాయాత్త్రిపురవాసినీ  ॥ ౧౩౮॥
సర్వార్థసాధకే  బాహ్యే దశారే చక్రరాజకే  ।
త్రిపురాశ్రీః   సదా పాతు మమ కల్యాణహేతవే ॥ ౧౩౯॥
అన్తర్దశారచక్రే  తు సర్వరక్షాకరే పరే ।
నిత్యం చక్రేశ్వరీ  దేవీ పాయాత్త్రిపురమాలినీ  ॥ ౧౪౦॥
అథాష్టకోణచక్రే  తు సర్వరోగహరే పరే ।
పాతు మాం త్రిపురా  సిద్ధా దేవీ చక్రేశ్వరీ  సదా ॥ ౧౪౧॥
సర్వసిద్ధి ప్రదే  చక్రే గుణకోణే మనోహరే ।
చక్రేశ్వరీ  చ మే రక్షాం కరోతు త్రిపురామ్బికా  ॥ ౧౪౨॥
సర్వానన్దమయే  చక్రే మధ్యే బిన్దౌ సుశోభనే ।

॥ శ్రీత్రిపురాస్తవరాజః   ॥

మహాచక్రేశ్వరీ  పాతు శ్రీమత్త్రిపురభైరవీ    ॥ ౧౪౩॥
నిత్యా కామేశ్వరీ పాతు పాతు మాం భగమాలినీ ।
నిత్యక్లిన్నా  చ మాం పాతు భేరుణ్డా పాతు సర్వదా ॥ ౧౪౪॥
మాం వహ్నివాసినీ పాతు మహావజ్రేశ్వరీ  తథా ।
పాతు మాం శివదూతీ చ త్వరితా రక్షయేత్సదా ॥ ౧౪౫॥
కులసున్దరీ  మాం పాతు నిత్యానిత్యా చ పాతు మామ్ ।
నిత్యా నీలపతాకా చ విజయా పాతు సర్వదా ॥ ౧౪౬॥
శ్రీసర్వమఙ్గలా   పాతు నిత్యా జ్వాలాంశుమాలినీ ।
విచిత్రా సర్వదా పాతు షోడశీ పాతు సున్దరీ  ॥ ౧౪౭॥
షోడశీ ప్రథమా  నిత్యా త్రిపఞ్చతిథిగామినీ  ।
అనులోమవిలోమేన శ్రీమత్త్రిపురసున్దరీ    ॥ ౧౪౮॥
మహావిద్యా తురీయా తు పాతు మాం బహురూపిణీ ।
మహాసప్తదశీ నిత్యా నిత్యమానన్దరూపిణీ  ॥ ౧౪౯॥
పూర్వం దక్షిణపశ్చాచ్చ ఉత్తరోర్ధ్వమనుత్తమమ్  ।
బౌద్ధవైదికశైవాశ్చ    సౌరవైష్ణవశాక్తకాః   ॥ ౧౫౦॥
సృష్టిస్థితిలయాఖ్యానాం   వాసో రక్షతు సర్వదా ।
చతస్రః  సమయాదేవ్యోయోగిన్యః పాన్తు సర్వదా ॥ ౧౫౧॥
చతురస్రే మహాచక్రే తారా మాం పరిరక్షతు ।
డాకినీ రాకిణీ పాతు లాకినీ కాకినీ తథా ॥
సాకినీ హాకినీ పాతుయాకినీ సర్వరూపిణీ ॥ ౧౫౨॥
వర్ణస్థా  మాతృకాః సర్వా దేహస్థా మాతృకాశ్చయాః ।
రక్షాం కుర్వన్తు తాః సర్వాశ్చక్రరాజే  తు పూజితాః ॥ ౧౫౩॥
శ్రీచక్రే  పూజితాయాయాః పూజితాయా న పూజితాః ।
సర్వాస్తాః పూజితాః సన్తు శ్రీమత్త్రిపురసున్దరీ    ॥ ౧౫౪॥
చతురశ్రే మహాచక్రే బుద్ధో మాం పరిరక్షతు ।
పాతు మామనిశం దేవః షోడశారే ప్రజాపతిః  ॥ ౧౫౫॥

తథాష్టదలచక్రే  తు శివో మాం పరిరక్షతు ।
చతుర్దశారచక్రే  తు భాస్కరో రక్షయేత్సదా ॥ ౧౫౬॥
ద్విదశారే తథా పాతు ప్రభుర్నారాయణో  హరిః ।
అష్టారే  మధ్యచక్రే తు పాతు మాం భువనేశ్వరీ ॥ ౧౫౭॥
అష్టారాన్తస్త్రికోణే   తు కాలికా పాతు సర్వదా ।
త్రికోణాన్తరచక్రే  తు పాతు కాత్యాయనీ చ మామ్ ॥ ౧౫౮॥
నవచక్రేశ్వరీ  నిత్యాయా నిత్యా పరమా కలా ।
పాతు మామనిశం దేవీ శ్రీమత్త్రిపురసున్దరీ    ॥ ౧౫౯॥
మహాత్రిపురసున్దర్యాశ్చిన్తనీయా   చయా పరా ।
బ్రహ్మ  స్వరూపిణీ పాతు పఞ్చమీ పరదేవతా ॥ ౧౬౦॥
పఞ్చమీ పాతు సతతం నిత్యం రక్షతు పఞ్చమీ ।
శాన్తిం కరోతు సా నిత్యా పఞ్చమీ పరదేవతా ॥ ౧౬౧॥
సా పునః పఞ్చమీ శక్తిర్నిత్యచైతన్యరూపిణీ  ।
కారణానన్దమధ్యస్థా  పాతు మాం పఞ్చమీ సదా ॥ ౧౬౨॥
పఞ్చతత్త్వం తథా పఞ్చ యత్కిఞ్చిత్ పఞ్చమం స్మృతమ్ ।
నిత్యం పఞ్చగుణైః  పాతు పఞ్చమీ పరదేవతా ॥ ౧౬౩॥
పఞ్చపఞ్చాక్షరైర్మన్త్రైః   పఞ్చకూటైశ్చ  పఞ్చభిః ।
పఞ్చమీ పాతు సతతం నిత్యం రక్షతు పఞ్చమీ ॥ ౧౬౪॥
శ్రీవిద్యా  చ తథా లక్ష్మీర్మహాలక్ష్మీస్తథైవ  చ ।
త్రిశక్తిః   సర్వసామ్రాజ్యలక్ష్మీః  పఞ్చ ప్రకీర్తితాః   ॥ ౧౬౫॥
శ్రీవిద్యా  చ పరఞ్జ్యోతిః  పరా నిష్కలశామ్భవీ ।
అజపా మాతృకా చేతి పఞ్చ కోశాః ప్రకీర్తితాః   ॥ ౧౬౬॥
శ్రీవిద్యా  త్వరితా చైవ  పారిజాతేశ్వరీ తథా ।
త్రిపుటా  పఞ్చబాణేశీ పఞ్చకల్పలతాః స్మృతాః ॥ ౧౬౭॥
శ్రీవిద్యాఽమృతపీఠేశీ  సుధాసూరమృతేశ్వరీ ।
అన్నపూర్ణేతి  విఖ్యాతా పఞ్చ కామదుఘాః స్మృతాః ॥ ౧౬౮॥
శ్రీవిద్యా  సిద్ధలక్ష్మీశ్చ  మాతఙ్గీ భువనేశ్వరీ ।

॥ శ్రీత్రిపురాస్తవరాజః   ॥

వారాహీ పఞ్చరత్నానామీశ్వర్యశ్చ ప్రకీర్తితాః   ॥ ౧౬౯॥
గణేశో వటుకశ్చైవ  క్షేత్రేశో  యోగినీగణాః ।
తర్పితా బలిపాత్రాణి  సర్వే రక్షన్తు పూజితాః ॥ ౧౭౦॥
ఐశాన్యాం సర్వదా పాతు నిత్యం నిర్మాల్యవాసినీ ।
శేషికా సున్దరీ  పాతు బిన్దుచక్రనివాసినీ   ॥ ౧౭౧॥
నిత్యం కామకలా పాతు ముద్రా మాం పాతు ఖేచరీ ।
శక్తిర్మాం  సర్వదా పాతుయామూలాధారవాసినీ ॥ ౧౭౨॥
ముద్రామన్త్రోపచారైస్తు    సమస్తా దేవతాశ్చయాః ।
తాః శ్రీశ్చ  పూజితా చాస్తు శ్రీమత్త్రిపురసున్దరీ    ॥ ౧౭౩॥
శ్రీమత్త్రిపురసున్దర్యాః    స్తవరాజం  మనోహరమ్ ।
పూజాక్రమేణ  కథితం సాధకానాం సుఖావహమ్ ॥ ౧౭౪॥
క్రమేణానేన  విధినా శ్రీమత్త్రిపురసున్దరీమ్    ।
సమ్పూజ్య సాధకశ్రేష్ఠో  రక్షామన్త్రం  సదా పఠేత్ ॥ ౧౭౫॥
ప్రాతః  కాలే శుచిర్భూత్వా నిశాయామర్ధరాత్రకే   ।
అథవా సఙ్కటే ప్రాప్తే   రాజస్థానే  సుదుర్గమే  ॥ ౧౭౬॥
జలే వాథ స్థలే  వాపి శ్మశానే దుర్గమే  గిరౌ ।
యత్ర యత్ర భయే ప్రాప్తే  స తత్రైవ  పఠేన్నరః ॥ ౧౭౭॥
సర్వావయవభావేన దేవీం సఞ్చిన్త్య సాధకః ।
రక్షాం కుర్వీత యత్నేన సర్వాశుభవినాశినీమ్ ॥ ౧౭౮॥
స్తోత్రం  చాద్భుతమేవేదం త్రైలోక్యే  చాపి దుర్లభమ్  ।
గోపనీయం ప్రయత్నేన  యదీచ్ఛేదాత్మనో హితమ్ ॥ ౧౭౯॥
యస్మై  కస్మై  న దాతవ్యం న వక్తవ్యం కదాచన ।
శిష్యాయ భక్తియుక్తాయ సాధకాయ ప్రకాశయేత్  ॥ ౧౮౦॥
భ్రష్టేభ్యః   సాధకేభ్యోఽపి బాన్ధవేభ్యో  న దర్శయేత్ ।
దత్తే చసిద్ధిహానిః  స్యాదిత్యాజ్ఞా శాఙ్కరీ కృతా ॥ ౧౮౧॥
మన్త్రాః  పరాఙ్ముఖాయాన్తి క్రుద్ధా  భవతి సున్దరీ  ।

అశుభం చ భవేత్తస్య తస్మాద్యత్నేన గోపయేత్ ॥ ౧౮౨॥
యద్గృహే  విద్యతే స్తోత్రం  గ్రన్థే  లిఖితముత్తమమ్ ।
చఞ్చలాపి స్థిరా  భూత్వా కమలా తత్ర తిష్టతి  ॥ ౧౮౩॥
తస్మాద్యత్నాది మం గ్రన్థం   పూజయేద్గన్ధపుష్పకైః    ।
పూజాఫలం లభేన్నిత్యం సున్దరీసన్నిధిర్భవేత్  ॥ ౧౮౪॥
స్తవరాజమిమం పుణ్యం యః పఠేత్సుసమాహితః ।
యత్ఫలం లభతే తస్మాచ్ఛృణుధ్వం సాధకోత్తమాః ॥ ౧౮౫॥
వారమేకం తుయోఽధీయాత్ స పూజాఫలమశ్నుతే ।
వేదితా మాతృచక్రస్య  సాధకో భువి జాయతే ॥ ౧౮౬॥
మాసమేతత్క్రమేణైవ  పఠేద్భక్తిపరాయణః  ।
స్వర్గేఽపి  విదితో భూత్వా దేవీభక్తస్తు భూతలే ॥ ౧౮౭॥
భక్త్యా చ ధారయేద్యస్తు లిఖిత్వా స్తోత్రముత్తమమ్  ।
శిఖాయామథవా కణ్ఠే బాహౌ వా భక్తిసంయుతః ॥ ౧౮౮॥
స భవేత్సాధకశ్రేష్ఠో  మాతౄణాం చ సదా ప్రియః  ।
లభతే సర్వకామాన్వై  పరం స్వస్త్యయనం భవేత్ ॥ ౧౮౯॥
తస్మాదిదం ప్రయత్నేన  ధారయేద్విధినా తథా ।
పఠిత్వా పూజయిత్వా చ త్రైలోక్యం  వశమానయేత్ ॥ ౧౯౦॥
భక్తాయ దదతే తస్మై  మన్త్రం  రక్షాకరం పరమ్ ।
ధృత్వా సౌవర్ణమధ్యస్థాం   సర్వకామాన్నరో లభేత్ ॥ ౧౯౧॥
యాని వాఞ్ఛతి కామాని భుక్తిముక్తికరాణి చ ।
లభతే నాత్ర సన్దేహో  భువి స్వర్గే రసాతలే ॥ ౧౯౨॥
దృష్ట్వా  చ సాధకశ్రేష్ఠం   గ్రహరాక్షసహింసకాః  ।
దూరాదేవ పలాయన్తే న సమర్థాశ్చ  హింసితుమ్ ॥ ౧౯౩॥
విషం నిర్విషతాంయాతి పాపం నిర్యాతి సఙ్క్షయమ్  ।
దేవవన్మానవో భూత్వా భునక్తి బహులం సుఖమ్ ॥ ౧౯౪॥
తస్మాన్నిత్యం పఠేద్ధీమాన్ముక్తికామార్థసిద్ధయే    ।
భక్త్యా చ ధారయేద్దేవీం  స్వరక్షాం సర్వదాఽఽచరేత్ ॥ ౧౯౫॥

॥ శ్రీత్రిపురాస్తవరాజః   ॥

పూర్వజాతిపరిజ్ఞానవేద్యం  జన్మసహస్రకమ్  ।
న పునర్జాయతే యోనౌ మరణం నాస్తి చాపరమ్ ॥ ౧౯౬॥
గన్ధర్వరూపవాన్  భూత్వా సమ్పూజ్య పరమేశ్వరీమ్ ।
రక్షామన్త్రం  పఠిత్వా చ దేవత్వం లభతే ధ్రువమ్  ॥ ౧౯౭॥
అపుత్రే లభతే పుత్రం  దరిద్రో లభతే ధనమ్ ।
యం యం వాపి స్మరేన్నిత్యం తం తమాప్నోతి నిశ్చితమ్ ॥ ౧౯౮॥
అతిదుఃఖాలయే కష్టే భీమే నిగడబన్ధనే  ।
సకృత్పాఠే కృతే నిత్యం నిగడాన్ముచ్యతే ధ్రువమ్  ॥ ౧౯౯॥
దుష్కృతైరభిచారైశ్చ   రోగైర్యక్ష్మాదిభిశ్చ  యః ।
పరప్రయుక్తైర్గ్రస్తోఽపి    పఠనాన్ముచ్యతే నరః ॥౨౦౦॥
ఇమం త్రిపురసున్దర్యాః   స్తవరాజం  మనోహరమ్ ।
రక్షామన్త్రం  చ శుభదం శివేన పరికీర్తితమ్ ॥
యః పఠేత్ప్రయతో భక్త్యా సద్యో రోగాత్స ముచ్యతే ॥౨౦౧॥
ఆయురారోగ్యమైశ్వర్యం  భుక్తిం ముక్తిం చ విన్దతి  ।
సర్వాన్కామానవాప్నోతి దేవేన్ద్రస్యాపి  దుర్లభాన్  ॥౨౦౨॥
ఇతి శ్రీరుద్రయామలే   శ్రీత్రిపురాస్తవరాజః   సమాప్తః ॥

